
A Ofishin Oval

SHUGABA OBAMA: To, wannan ba Karamin jin dadina ba ne, na yin marhabin
da Shugaba Buhari, da ayarinsa, a nan, ofishin Oval, a karo na farko, na ziyararsa,
tun lokacin da aka gudanar da babban zaben nan, mai tarihi.

Hakika, Nijeriya na daya daga cikin muhimman Kasashe, a duniya, kuma daya
daga cikin manyan muhimman dake nahiyar Afrika. Kwanan nan, mun ga an
gudanar da wani zaben da aka mika mulkin, cikin ruwan sanyi, ga sabuwar
gwamnati. Kuma wannan wani tabbaci ne, na irin sadaukar da kan da Nijeriya ke
yi, ga mulkin demokradiyya, wanda wata alama ce, da ta nuna cewa, duk da
Nijeriya babbar Kasa ce, mai yawan bambancin wurare da jama’a, jama’ar na
Nijeriya sun fahimci cewa, gudanar da harkokin siyasa, cikin lumana ne, kadai, za
su iya canja al’amurra.

An zabi Shugaba Buhari ne, bisa ga dimbin mutuncinsa, da kuma KwakKwaran
shirin da yake da shi, wadda ke tabbatar da cewa, yana KoKarin kawo kariya da
harkokin tsaro da zaman lafiya a Kasarsa. Yana da damuwa, matuka, game da
yaKon da Kungiyar Boko Haram ke yi, da kuma tashin hankalin dake faruwa a
wurin, da ma ta’addancin da suke aiwatarwa, kazalika da tsauraran ra’ayoyin dake
tushe a cikin Kasar. Kuma yana da kyakkyawan shiri, da mutunta niyyar tumbuke
cin hanci da rashawar dake kawo koma-bayan ci gaba da wadatar tattalin arzikin
Kasar.



Dangane da wadannan al’amurran, muna fatan jin ci gaban dukan tsare-tsarensa,
da irin yadda Kasar Amirka za ta hada hannu da Nijeriya, domin ganin Nijeriya ta
kawo Karshe cin gajiyar wannan wadata da zaman lafiya, a yankin yammacin
nahiyar, har ma da wani gagarumin misalin abin koyo, ga Kasashe masu tasowa, a
duniya.

Kuma, muna matuKar fatan zantawa game da harkokin da suka shafi tsaro, da irin
yadda za mu hada hannun magance ta’addanci. Muna kuma fatan tantaunawa,
game da yadda za mu taimaka wa juna, wajen magance wadannau al’amuran a
suka shafi cin hanci da rashawar dake daKile Nijeriya, kazalika da fito da
gagarumar hazaKar nan, ta ‘yan Nijeriya. Dukanmu, mun lura da wadansu
Kwararan ‘yan kasuwar Nijeriya, da suka yi suna, a duniya, kuma sun KoKarta
karade sauran Kasashe, amma, muna son da mu tabbatar da suka taimaka wa
jama’arsu, dake Nijeriya.

Har ila yau, za mu samar da damar tantaunawa, game da sauran hanyoyin da
Nijeriya za ta yi jarogoranci — a fannonin harkokin kiwon lafiya, da yaKar bala’in
cututtuka, irin su Ebola. Nijeriya na da wani gagarumin suna, ga kawar da cutar
shan inna, wadda ta zayyana ma na wata manhajar gudanar da ayyuka da ci gaban
tallafar harkokin kiwon lafiyar jama’a, a dukan fadin yammacin Afrika, da ma
sauran lungunar nahiyar.

Dukanmu, muna da damar da za mu tantauna game da al’amurran da suka shafi
canjin yanayi, da samar da wutar lantarki. Kamar yadda, da dama suka sani, Shirin
Samar da Wutar Lantarki, na Afrika, na daya daga cikin abinda muka fi bai wa
fifiko, da tabbatar da mun samar da isassar wutar lantarki, a nahiyar, domin ita ce
za ta hanzarta kawo ci gaba, kuma jama’a, masu yawa, su samu damar more wutar
ta lantari, yadda suke so.

Don haka, muna da aiki, a gabanmu, amma, ina son jaddada irin yadda na key aba
wa ayyukan Shugaba Buhari, ya zuwa yanzu. Ina fatan ganin yadda zai nada
majalisarsa, domin mu yi, dukan abinda ya kamata, da zai taimaka ma sa, ya kuma
taimaka wa jama’ar Nijeriya ga kaiwa ga samun nasara. Domin idan suka samu
nasarar, suka yi abinda ya kamata, to, wannan wani tushe ne, ba ga Yammacin
Afrika kadai ba, har ga duniya, baki daya.

Don haka, ina godiya, Kwarai da gaske.

Mai martaba, shugaban Kasa.



SHUGABA BUHARI: Nijeriya za ta ci gaba da kasancewa mai godiya ga Shugaba
Obama, da jama’ar Kasar Amirka, bisa ga taimaka wa Nijeriya, wajen ganin ta
cimma burinta, a mulkin demokradiyya. Ziyarar da Sakataren Gwamnati, ya kawo,
a Nijeriya, don ganawa da shugaban Kasa, da gwamnatin Nijeriya, da Shugaban
Hukumar Zabe Mai Zaman Kanta, ta Nijeriya, da gane wa idanunsa, irin shirye-
shiryen da aka yi, a bayyane, da ma irin abubuwan da suka tabbatar da gudanar da
zaben gaskiya da adalcin da muka yi.

Kuma, bisa ga irin jajircewar da Kasar Amirka ta yi, da ma Turai, na tabbatar da
ganin an gudanar da zaben bisa gaskiya da adalci, shi ya kawo mu, a matsayin da
muke. Zai yi wuya, da ba don Kasar Amirka ta yi wannan jajircewar ba, kan
tsohuwar gwamnatin Nijeriya, da ta shude, amma, sai suka KeKasa Kasar ba za su
amince da wani abinda ya saba wa tsarin mulki ba, dangane da harkar gudanar da
zaben. Ba za mu taba mantawa da wannan karimcin ba, domin akwai wadansu
Kwararan hujjojin dake nuna daukacin tunanin jama’ar Nijeriya, na — harkokin
tsaro, tattalin arziki, samar da ayyukan yi, musamman ga matasa, da kuma yaKar
cin hanci da rashawa.

Muna matuKar farin ciki da Kasar ta Amirka, da ta tabbatar da share fagen gudanar
da zaben da ya bude hanya ga taimaka wa Nijeriya. Kuma wannan ne ya sa, na zo
nan, kuma ina godiya da wannan gayyatar, da Mai martaba shugaban Kasa ya yi
min.

Na gode, Kwarai da gaske, Shugaban Kasa.
SHUGABA OBAMA: Ni ma ina godiya, Kwarai da gaske.

TAMBAYA: Mai martaba shugaban Kasa, Majalisiar Tsaro ta amince da
Yarjejeniya. Wane taimako wannan zai yi ma ka, a Majalisar?

SHUGABA OBAMA: Ina tsammanin zai aike da wani KwakKwaran sakon ga
dukan Kasashen da ba su shiga cikin wannan yarjejeniyar ba, ba Kasashen P5+1,
kadai, har ma wadanda suka lura da abinda ya faru, cewa, wannan shine gagarumar
madafar da muka dunfara, don tabbatar da ganin Kasar Iran ba ta Kera makaman
nukiliya ba. Akwai gagarumar damuwar Kasashen duniya, game da wannan
al’amari — ba ma Kasashen na duniya kadai ba, har ma masana game da yawaita
Kera makaman na nukiliya. Kuma tunanina shine Majalisar Kasa za ta mayar da
hankali kan fadada wannan amincewar.



